
Ogi egin berria eta atomoak

ABDERA (TRAzIA), K.A. €. 460. Demokrito Antzinako
Greziako filosofoa jaio zen. Besteak beste, atomismoa-
ren teoriaren sortzailea izan zen, Leuziporekin batera;
materia gai zatiezinez osatuta dagoela uste zuten.

Elezaharraren arabera, Demokritori goiz batez iritsi
zitzalon inspirazioa. la egunero bezala ogi egin berria
usaindu zuen, baina goiz hartan, jateko gogoaz gain,
jakin-mina ere piztu zion usainak filosofoari. Nolatan
antzematen zuen bere sudurrak usain hura, ogia urrun
egonda, sudurraren eta ogiaren artean loturarik ez
bazegoen, bien artean airea besterik ez bazegoen? Gal-
dera horretatik abiatuta Demokritok ondotioztatu zuen
partikula fiimifio batzuk existitzen zirela, airean flotatuz
ogi zati txiki ikusezinak sudurreraino iristen zirela eta
horregatik har zezakeela ogi egin berriaren usaina. Hau
da, mundua elementu fiimifio, zatiezin, suntsiezin eta
eternoz osatuta zegoen, eta horiek bat egitean sortzen
ziren unibertsoko gauza guztiak. Armo —zatiezina, gre-
koz— esan zien.

Beste hainbat filosofo greziar bezala, Demokrito
arrazoibide logikoan oinarritzen zen teoriak azaltzeko,
eta ez zuen esperimenturik erabiltzen postulatuak
berresteko. Nahita ere, mende asko falta ziren oraindik
atomoen teoria enpirikoki egiaztatzen lagunduko zuen
teknologia garatzeko. Horregatik, teoria jaio berriak
hutsune asko zituen. Esaterako, Demokritok ez zuen
uste naturaren prozesuetan inolako “indarrik” edo
“espiriturik” dagoenik; ez zuen energia kontuan hartu,
beraz. Hrrealitate guztia badiren gauzek (atomoek) eta
ez direnek (hutsak) osatzen dute. Eta zentzumenen
bidez antzematen den guztia atomoak dira; adibidez,
haren ustez, Ilargia ikus daiteke satelitearen atomoak
gure begietara iristen direlako.

Eta, jakina, oinarrizko partikulei ipini zien izenean
ere ez zuen asmatu. 1830 inguruan, Michael Faraday
izan zen atomoen zatiezintasuna zalantzan jartzen lehe-
na. Mende horren amaieran, Joseph J. Thomsonek
elektroiak aurkitu zituen izpi katodikoak aztertuz, eta

Demokritori “barre egiten duen filosofoa” ere esaten zaio,
eta Johannes Moreelse Herbehereetako margolari
barrokoak hala irudikatu zuen 1630eko olio honetan.
Bizitzaren alde komikoaren garrantzia nabarmentzeaz gain,
Demokritok hainbat ekarpen egin zituen; atomismoaren
teoria garatzen lehena izan zen, esaterako.

azkenik, 1911n, Ernest Rutherfordek atomoaren
nukleoa aurkitu zuen. Baina izenez zatiezina zena parti-
kula azpiatomikoetan zatituta ere, atomoek Demokti-
tok ipinitako izena atxiki dute, eta askok filosofo grezia-
rra “zientzia modernoaren aitatzat” jo izan dute bere
ckarpenak medio.

Duela urtebete Bretagne-Sud unibertsitateko lantalde
batek The Journal of Social Psychology aldizkarian argitara-
tutako ikerlan baten arabera, ogi egin berria-
ren usainak ezezagunekin adeitasun handia-
goz jokatzera bultzatzen gaitu. Alabaina,
ikerlanak ez du frogatu usain horrek teoria
atomikoa ulertzen laguntzen duenik. l

Arrastoak

Sydneyko Operak zabaldutako eta itxitako ateak

40 URTE bete berri dira Sydneyko
Opera inauguratu zutenetik. Jorn
Utzon (1918-2008) arkitekto daniarra-
ren proiektua berritzailea izan zen
zentzu askotan. Forma geometriko
konplexudun lanak eraikitzeko bidea
zabaldu zuen, forma horiek eraikitze-
ko analisi konputazionala erabiltzen
lehenetarikoa izan baitzen. Aurrez

fabrikatutako elementuak itsasteko
araldite izeneko substantzia erabiltzen
ere aitzindara izan zen. Baina eraikina-
ren aurrekontua %1.400 handitu
zenean, Utzon kaleratu zuten. Arki-
tektoa hil baino lehen operaren patro-
natuarekin adiskidetu arren, Utzonek
ez zuen halako proiektu handi batean
berriro parte hartu. H

